宽仁医院（附二院）赋
熊 笃
临江门阛阓，解放碑廛闬。嘉陵江水，助妙手回春拍岸；重庆山城，耸宽仁医院摩天。毓山川之灵秀，钟天地之仁渊。擅水陆交通之便，开中西混血之端。医疗保健，教学科研，名播五洲之远，位居三甲之全。
自渝城开埠，西医东渐，美教会来渝，市宽仁首建。史逾百载，川东称冠；域跨三洋，中美结缘。马加里氏，首膺院长；金初锐氏，肇办医庠。倭烽突起，炸弹猖狂；保乡卫国，救死扶伤。市区留救急支队，主体迁歌乐山岗。宋美龄助院捐车，林森老题牌嘉贶。及渝城解放，高校恢张。沪徙重医组建，院归医大临床。几移省市，四易牌行。
改革风云起，腾飞雷电奔。教授专家云集，名医鹊佗盈门。学科发展，雨催春笋；博硕昌隆，果缀秋林。医学中心撑拄，遐方医界闻名。主高科技课题，攻破天荒难症。国市科研大奖，盈墙彪炳；国刊肝病超声，主办发行。高难手术，起死回生。克宽克仁，彰信兆民。宏大谓之宽，博爱谓之仁。明德修身奉献，关怀专注创新。攀登无极，凝聚医魂。温馨天使，服务庶人。诚信价廉高质，口碑誉美绝伦。中央首长，元帅功臣，曾就医门诊，或住院疗瘽。凡中外名流，巨贾大亨，黎元百姓，鳏寡妇婴，均等民胞物与，宽仁普济众生。
倾两江之水，推创新之巨浪；罄南山之竹，写来日之辉煌。驾罡风奔CBD，挟雷电架紫金梁。经纬天工开物，前瞻地貌苍黄。国际江南医院，将凌空亮相；宽仁雨露朝阳，必盖世弘光。

